
 СУГЫШ УРЛАГАН БАЛАЧАК.

Балык Бистəсе районы Тəберде-Чаллысы 
авылы китапханəчесе Шарафиева Алия 
Фаритовна



Авыр булды безнең балачак та 
Яшьлеклəр дə җиңел булмады. 
Без бит сугыш чоры балалары- 
Бəхетебезне сугыш урлады.



«ШИНЕЛЬСЕЗ 
СОЛДАТЛАР»

ВАКЫЙФ 
НУРУЛЛИН





ВАКЫЙФ НУРУЛЛИН 1935 ЕЛНЫҢ 1 МАЕНДА 
ТАТАРСТАННЫҢ БАЛЫК БИСТƏСЕ РАЙОНЫ 
ЮГАРЫ ƏШНƏК АВЫЛЫНДА ТУА. АНЫҢ 
БАЛАЧАГЫ БӨЕК ВАТАН СУГЫШЫ ЕЛЛАРЫНА 
ТУРЫ КИЛƏ. БАШЛАНГЫЧ МƏКТƏПНЕ 
БЕТЕРГƏЧ, УЛ 1ЕЛ КОЛХОЗДА ЭШЛИ, АННАН 
УРТА МƏКТƏПНЕ ТƏМАМЛЫЙ. АРМИЯДƏ 
ХЕЗМƏТ ИТƏ. КАЗАН ДƏҮЛƏТ УНИВЕРСИТЕТЫН 
БЕТЕРƏ. 1964-1966 ЕЛЛАРДА ҮЗЕНЕҢ БЕРЕНЧЕ 
КҮЛƏМЛЕ ƏСƏРЕН - «ШИНЕЛЬСЕЗ СОЛДАТЛАР» 
ИСЕМЛЕ ПОВЕСТЕН ЯЗА. ЯШҮСМЕР МАЛАЙНЫҢ 
ТАБИГЫЙ, САМИМИ КИЧЕРЕШЛƏРЕ АША СУГЫШ 
ЧОРЫ АВЫЛЫНЫҢ ДРАМАТИК ВАКЫЙГАЛАРЫН 
СУРƏТЛƏГƏН ПОВЕСТЬНЫ УКУЧЫЛАР ҺƏМ 
ƏДƏБИ ТƏНКЫЙТЬ ҖЫЛЫ КАРШЫЛЫЙ.



       

«…Сугышның беренче көне 
Равиллəр бала-чагының 
соңгы көне булып чыга. 
Моңарчы үз ишлəре белəн 
тəгəрмəч тəгəрəтеп, таякка 
атланып «ат-ат» уйнап йөргəн 
10яшьлек ваемсыз малай 
өчен рəхəт тормыш бетеп,
авыр көннэр, борчулы төннəр 
башлана.             
- Сугыш чыгып күп тə үтми, 
яңа гына əтисе үлеп, ярым 
ятим калган малайның 
абыйсы Искəндəр фронтка 
китə. Əнисен окоп казырга 
җибəрəлəр.»



          УКЫЙСЫМ БИК КИЛƏ ДƏ БИТ. 
     “...ƏНИ МИНЕ УКЫТЫРГА ТЕЛƏМƏДЕ. ТҮЛƏҮЛƏРЕБЕЗ ДƏ БИК 
КҮП БИТ ƏЛЕ.ƏНƏ КИЧƏ ҮЗЕҢ КҮРДЕҢ ЛƏБАСА:  “ШУШЫ АЙДА 
ТИЕШЛЕ ИТЕГЕЗНЕ ТҮЛƏП БЕТЕРМƏСƏГЕЗ, БОЗАВЫГЫЗНЫ 
АЛЫП ЧЫГАБЫЗ”, - ДИДЕЛƏР ИЧ.
- БЕР САРЫКНЫ ИЛТТЕК БИТ ИНДЕ, ƏНИ, - ДИДЕМ МИН, ƏЛЕ 
ҺАМАН ТҮЛƏҮ БЕТМƏГƏНГƏ ГАҖƏПЛƏНЕП.
-БЕР САРЫК КЫНА ҖИТМИ ШУЛ, БАЛАМ, КЫРЫК КИЛО КИРƏК 
БИТ! МЕНƏ ШУҢА ƏЙТƏМ МИН СИҢА, УКЫМА ДИП. ИКƏҮЛƏП 
ЭШЛƏСƏК, КАЛХУЗ ИКМƏК БИРСƏ, ШУНЫ САТЫП ТҮЛƏРБЕЗ 
ИТНЕ. ƏТҮ, СИН ДƏ ЭШЛƏМƏСƏҢ, БОЗАУНЫ ДА АЛЫП 
КИТƏРЛƏР. СУГЫШ БИТ УЛ, УЛЫМ, СУГЫШ! САУ БУЛСАҢ, СУГЫШ 
БЕТКƏЧ УКЫРСЫҢ, БАЛАМ...
  БИК УКЫЙСЫМ КИЛСƏ ДƏ, ƏНИГƏ КАРШЫ КИЛМƏДЕМ. РАС УЛ 
УКЫМА ДИ ИКƏН, ДИМƏК, БЕЛЕП ƏЙТƏ, БҮТƏН ЧАРА 
КАЛМАГАНГА, ЯРДƏМ ИТƏР КЕШЕСЕ БУЛМАГАНГА ƏЙТƏ... ТИК 
АКЫЛ БЕЛƏН ƏНИ ЯКЛЫ БУЛЫП, АНЫҢЧА ЭШЛƏП ЙӨРСƏМ ДƏ,
ИРТƏ-КИЧЛƏРЕН МƏКТƏП ЯНЫННАН ҮТКƏН ЧАКЛАРДА КҮҢЕЛ 
ҺАМАН ШУНДА ТАРТА...”



     
      КИЕЗ ИТЕК КИЕП ЙӨРҮ – ИҢ ЗУР    
                      ХЫЯЛ.
  
“...КИЕЗ ИТЕК КИЕП ЙӨРҮ ТУРЫНДА ХЫЯЛЛАНЫРГА ДА 
КУРКА ИДЕМ МИН, ЧӨНКИ САРЫКЛАРЫБЫЗ ИНДЕ 
КҮПТƏН БЕТКƏН ИДЕ БЕЗНЕҢ. ƏММА КЫРЫК ӨЧЕНЧЕ 
ЕЛ БАШЫНДА МƏДИНƏ АПАМИНЕ ИТЕКЛЕ ИТТЕ. 
КЫШКЫ КАНИКУЛГА ƏТИЛƏРЕ ЯНЫНА КАЙТКАН 
ҖИРЕННƏН, БЕЛМИМ НИЧЕК ЮНƏТКƏНДЕР, БИК 
ЯХШЫЛАП ОЛТАН САЛЫНГАН БЕР ПАР КИЕЗ ИТЕК 
АЛЫП КИЛДЕ УЛ МИҢА. АЛГАРАК КИТЕП БУЛСА ДА 
ƏЙТИМ, МИН УЛ ИТЕКЛƏРНЕ, ЕЛ САЕН ОЛТАНЫН 
ЯҢАРТА-ЯҢАРТА, КЫРЫК ҖИДЕНЧЕ ЕЛДА ТИКЛЕ КИЕП 
ЙӨРДЕМ.
    ЮК,ГАДИ ГЕНƏ КЕШЕ ТҮГЕЛДЕР УЛ УКЫТУЧЫ 
МƏДИНƏ АПА, ИЗГЕ ҖАНДЫР УЛ...”

  



                БҮГЕНГƏ ГЕНƏ ТҮЗƏМ ДƏ...
   “...УЛ ЧОРЛАРДА МИН АТ КУДЫМ. БЕЗНЕҢ КОЛХОЗДА ТРАКТОР 
ФƏЛƏН ЮК, ИГЕННЕ ДƏ АЛТЫ АТ КӨЧЕ БЕЛƏН ЭШЛИ ТОРГАН 
МАШИНА БЕЛƏН СУГАЛАР. ШУЛ АЛТЫ АТНЫҢ ИКЕСЕН МИН КУАМ. 
БЕЗ, ӨЧ МАЛАЙ(АЛАР МИННƏН ОЛЫЛАР), ИРТƏНГЕ АЛТЫДАН КИЧКЕ 
ТУГЫЗГА КАДƏР БЕР ТҮГƏРƏК ӨЧЕНДƏ ƏЙЛƏНƏБЕЗ. БАРАБАН 
ТУКТАУСЫЗ ҮКЕРЕП, АВЫЗЫНА ХƏБИР БАБАЙ ТАРАТКАЛАП ТЫККАН 
КӨЛТƏЛƏРНЕ ЙОТЫП ТОРА, ХАТЫН-КЫЗЛАР КАЙСЫ САЛАМЫН 
СЕЛКИ, КАЙБЕРЛƏРЕ АРЫШЫН, БОДАЕН, КЫСКАСЫ, НƏРСƏ 
СУГЫЛСА – ШУНЫ ҖИЛГƏРҮЧЕЛƏРГƏ ТЫРМА БЕЛƏН ЭШЕРЕП 
ИЛТЕП ТОРА.
   БИК АРЫГАН МИНУТЛАРДА МИН МАШИНАНЫҢ ВАТЫЛУЫН ТЕЛИ 
ИДЕМ. Ə УЛ, ҮЧ ИТКƏНДƏЙ, ТАГЫН ДА ШƏБРƏК ҮКЕРЕП ЭШЛИ 
БАШЛЫЙ. ШУНДЫЙ КӨННƏРНЕ ҮЗ-ҮЗЕМƏ: “БҮГЕНГƏ ГЕНƏ ТҮЗƏМ 
ДƏ, ИРТƏГƏ ҮТЕРСƏЛƏР ДƏ ЧЫКМЫЙМ АТ КУАРГА. ƏНƏ МИНЕМ 
ШИКЕЛЛЕ МАЛАЙЛАР РƏХƏТЛƏНЕП УЙНАП ЙӨРИЛƏР”,-ДИМ. Ə 
ИРТƏН, ТӨНЛƏ ЙОКЛАП ЯЛ ИТКƏННƏН СОҢ, ТАГЫН КƏНҮШНИГƏ 
МЕНƏМ...”



 Булыр, əни! Мин хəзер зур бит 
инде. 
 
 “...Əни! Иртəгəдəн мин эшли 
башлыйм! Самат абыйдан сорадым. 
Ул Мəүлиха апа атларын җигəргə 
кушты. Əни, барам, яме, ачуланма,
яме! 
-Əй,улым,улым! – диде əни. – Бик яшь 
син. Əле яңа унберенче яшь китте ич 
сиңа. Көннəр буе ат артыннан йөгерер 
вакытың түгеллəбаса! Синең түгел, 
олыларның да җелеген суыра торган 
эш ич ул.
Мин язгы чəчү беткəнче тырмада 
йөрдем. Күрəсең, олылардан ким 
эшлəмəгəнмен – чəчү беткəннең 
икенче көнендə колхоз идарəсе 
тарафыннан бүлəклəнүчелəр 
арасында минем исем дə бар иде. 
Яхшы эшлəвем өчен мактый-мактый, 
Самат абый үз кулы белəн миңа ситсы 
бирде. Бик ярап куйды ул. Күлмəгем 
тузып, менə бетə, менə тəмам төшеп 
кала дип курка-курка гына йөргəн 
чакта кулыбызга элəккəн шул 
ситсыдан бик əйбəтлəп бер күлмəк, 
кыска булса да бер ыштан тегеп 
бирде əни…»



        ИКЕ КӨН ЭЧЕНДƏ АЛТЫ МƏЕТ.
БЕЗНЕҢ РИЗЫК – ЭЛМƏ КАЕРЫСЫ ДА ЮКƏ КАБЫГЫ. 
КӨНЕНƏ БЕР МƏРТƏБƏ БЕР УЧ АРЫШ ЯРМАСЫННАН 
ПЕШЕРЕЛГƏН АШ ЭЛƏГƏ. БЕЗНЕҢ БƏХЕТКƏ ЯЗ ИРТƏ 
КИЛДЕ. ЧЕРЕК БƏРƏҢГЕ ҖЫЕЛЫП БЕТКƏЧ, ХАЛЫК 
УЗГАН ЕЛДА КОЕЛЫП КАЛГАН БАШАКНЫ ҖЫЯРГА 
ЯБЫРЫЛДЫ. БЕЗ ДƏ, БАШАГЫННАН АЕРЫП 
ҖЛГƏРГƏННƏН СОҢ, БЕР ЧИЛƏККƏ ЯКЫН РИЗЫК 
ҖЫЙДЫК. ƏММА ИКЕ КӨН ЭЧЕНДƏ БЕЗНЕҢ КЕЧКЕНƏ 
ГЕНƏ АВЫЛДАН АЛТЫ КЕШЕ ВАФАТ БУЛДЫ. ТЕГЕ КАР 
АСТЫНДА КЫШЛАГАН БАШАК БОДАЕН АШАП 
АГУЛАНГАННАР ИКƏН.  



           ИҢ АВЫР ЧОР.
ИҢ АВЫР ЧОР: БАЗЛАР – БƏРƏҢГЕСЕЗ,
Ə ИГЕННƏР ƏЛЕ – СЕРКƏДƏ.
КЕРОСИН ҺƏМ ШЫРПЫ АЛЫРЛЫК ТА,
АКЧА ДИГƏНЕ ЮК КЕСƏДƏ.
АЛАБУГА, КУЗГАЛАК, КЫЧЫТКАН,
СӨТТƏ ПЕШКƏН АВЫЛ АШЫНДА,
КИЕМНƏРДƏН БЕТ ЯҢГЫРЫ ЯУДЫ,
КЫЗДЫРГАНДА МУНЧА ТАШЫНДА.
БҮЛЕШТЕГЕЗ КАЙГЫ – ХƏСРƏТЛƏРНЕ 
КИЧ УТЫРЫП, КАЛЫН ТӨННƏРЕН.
ИР-АТЛАРНЫҢ УКЫП ФРОНТЛАРДАН 
КИЛГƏН ЯХШЫ – ЯМАН ХƏБƏРЕН.



БУЫННАРНЫҢ КӨМЕШ ЧЫЛБЫРЫН
ӨЗМƏС ӨЧЕН КИЛДЕК ДӨНЬЯГА.
МОҢЛЫ БУЛЫП ҮСТЕК, ТИРƏ-ЯКЛАР
КАЙГЫ–ХƏСРƏТ БЕЛƏН ТУЛГАНГА.



СУГЫШ 
ЧОРЫ 
ТӨШЛƏРЕМƏ 
КЕРƏ, ƏЛЕ ДƏ 
КУРКЫП 
УЯНАМ.


